
KUCHLI TA’SIR QILUVCHI YOKI ZAHARLI MODDALARNI QONUNGA XILOF
RAVISHDA MUOMALAGA KIRITISHGA QARSHI KURASHISHNING AYRIM
JIHATLARI

For citation: Shirinkulov Bakhtiyor Iftikhor ugli. CERTAIN ASPECTS OF COMBATING THE
ILLEGAL CIRCULATION OF STRONG-ACTING OR TOXIC SUBSTANCES. Journal of Law
Research. 2024, 9 vol., issue 12, pp.107-114

d n'http://dx.doi.org/l0.5281/zen0d0.14259943

ANNOTATSIYA
Mazkur maqolada muallif tomonidan kuchli ta’sir qiluvchi yoki zaharli moddalarni qonunga xilof
ravishda muomalaga kiritishga qarshi kurashish samaradorligini oshirishda rag‘batlantiruvchi
normalarning ahamiyatiga oid huqugshunos olimlarning fikr-mulohazalari o‘rganilib, ayrim xorijiy
davlatlarning bu boradagi jinoyat qonunchiligi tahlil gilingan. Shu bilan birga, ushbu turdagi
jinoyatlar uchun rag‘batlantiruvchi normalarni qo‘llash shartlari yuzasidan olimlarning fikrlari bayon
qilingan, shuningdek, milliy jinoyat qonunchiligimizdagi rag‘batlartiruvchi normalar o‘rganilib,
tahlil qilingan.
Kalit so‘zlar: kuchli ta’sir qiluvchi modda, zaharli modda, rag‘batlantiruvchi norma,
rahbatlantiruvchi normani qo‘llash shartlari, javobgarlikdan ozod qilish, jazodan ozod qilish.

Xanpapos Mupcana Mup:xad6apoBuny,

CamocTosaTenbHbIN corcKkarenb (paKkyJIbTeTa MOCIEBY30BCKOI0 00pa3oBaHUs
Axkanemun MUHHCTEPCTBO BHYTpEHHHX Jies1 PecyOnuku Y30ekucTan
E-mail: lolaradjapova8808@gmail.com

HEKOTOPBIE ACHEKTbI BOPbbbI C HE3AKOHHBIM ObOPOTOM
CWIBHOJAEUCTBYIOIIUX UJIN AJOBUTHIX BEIHIECTB

AHHOTATSIA
B nmanHOM craThe ABTOPOM HU3YYCHBI MHCHUA YYCHBIX-IIPABOBCAOB O 3HAYCHHUU CTUMYJIUMPYIOIIUX
HOPM B IMOBBINICHUU 3(b(beKTHBHOCTH 60pB6BI C HC3aKOHHbLIM O60p0TOM CHHBHOHCﬁCTBYMMHX N
AAOBUTBHIX BCIICCTB, IMPOAHAIMU3UPOBAHO YTOJIOBHOC 3aKOHOAATCIBCTBO HEKOTOPBIX 3aPY6e)I(HBIX
CTpaH B 9TOi 00J1acTH. Hapsmy C 3TUM, HU3JIOKCHBI MHCHUA YUCHBIX 00 YCIOBUAX TPUMCHCHUSA

NOOIIPUTCIIbHBIX HOPM Jid HJAaHHOIoO BHJA HpeCTYHHCHHﬁ, a TaxKXKE€ HCCICOOBAHbI U
IMpOoaHaJIM3UPOBAHBI ITIOOLIPUTCIIBHBIC HOPMEI B HatsIOHAJIbHOM YIrOJIOBHOM 3aKOHOATCIILCTBE.
KimoueBnble ciioBa: CI/IJ'ILHOI[CI‘/’ICTBYIOHICG BCIICCTBO, AA0OBUTOC BCUICCTBO, CTUMYJIMPYIOLIast HOpMa,
yCJIOoBUsA  MMPUMCHCHHA CTI/IMYJ'II/Ip}/IOH_[eﬁ HOPMEBI, OCBO60)I(J1€HI/IG OT OTBCTCTBCHHOCTH,
OCBO60)K,Z[€HI/IG OT HaKa3aHus.

Khaydarov Mirsaid Mirjabborovich,

Independent Researcher of the Faculty of Postgraduate Education

of the Academy of the Ministry of Internal Affairs of the Republic of Uzbekistan
E-mail: lolaradjapova8808@gmail.com

CERTAIN ASPECTS OF COMBATING THE ILLEGAL CIRCULATION OF STRONG-
ACTING OR TOXIC SUBSTANCES

ANNOTATION
In this article, the author examines the opinions of legal scholars regarding the importance of
incentive norms in improving the effectiveness of combating illegal trafficking of potent or toxic
substances. The criminal legislation of some foreign countries in this area is also analyzed.
Furthermore, the article presents scholars' views on the conditions for applying incentive norms to
this type of crime. Additionally, the incentive norms in our national criminal legislation are studied
and analyzed.
Keywords: potent substances, toxic substances, incentive norms, conditions for applying incentive
norms, exemption from liability, exemption from punishment.

Ma’lumki, mamlakatimiz jinoyat qonunida shaxsning faol ijobiy xulqg-atvorini
rag‘batlantirishga va shu orqali jinoyatni oldini olishga, yuzaga kelishi mumkin bo‘lgan zararni
bartaraf etishga qaratilgan qator rag‘batlantiruvchi normalar mavjud. Shaxs davlat tomonidan uning
jjobiy xulqi inobatga olinishini anglashi tarbiyaviy omil sifatida xizmat qilib, qonunlarga rioya
etishga undaydi[1,6]. Shu sababli ham amaldagi Jinoyat kodeksida rag‘batlantiruvchi normalar
belgilangan bo‘lib, uning ahamiyati quyidagilarda, ya’ni:

— shaxsni jinoiy javobgarlikdan ozod qilish, jazoni yengillashtirish yoki jinoiy qilmishning shaxs
uchun noqulay bo‘lgan boshqa jinoyat-huquqiy oqibatlarini bartaraf etish;

—huqugqni muhofaza qiluvchi organlar va sud tomonidan jinoyat qonuni normalariga muvofiq,
sub’ektning jinoyat sodir etilganidan keyingi qonuniy faoliyatini davlat tomonidan ijobiy baholash
va rag‘batlantirishda ifodalanadi[2,18].

Shuningdek, rag‘batlantiruvchi normalar adashgan, tasodifan jinoyat sodir etgan shaxslarga
jinoly jazoni ijro etish huquqi bilan tartibga solinadigan ijtimoiy munosabatlarda ishtirok etmasdan
turib, 0‘z xulg-atvorining tuzalganligini isbotlab, normal hayotga qaytish imkonini beradi[3,4].
Boshqgacha aytganda, Jinoyat kodeksi Maxsus qismidagi rag‘batlantiruvchi normalar muayyan jinoiy
qilmishning tarkibiga xos xususiyatlar bilan bog‘liq ijobiy xulqni rag‘batlantirishning maxsus
holatidir[4,29].

So‘nggi yillarda mamlakatimizda davlat jinoyat-huquqiy siyosatining mutlaqo yangi ustuvor
yo‘nalishlaridan biri hisoblangan jinoiy javobgarlik va jazo tizimini takomillashtirishda
rag‘batlantiruvchi normalarni kengaytirishga alohida e’tibor qaratilmoqda. Jumladan, O‘zbekiston
Respublikasi Prezidentining 2018 yil 14 maydagi “Jinoyat va jinoyat-protsessual qonunchiligi
tizimini tubdan takomillashtirish chora-tadbirlari to‘g‘risida”gi PQ-3723-son qarori[5]ning 1-ilovasi
bilan “O‘zbekiston Respublikasining Jinoyat va jinoyat-protsessual qonunchiligini takomillashtirish
konsepsiyasi” tasdiglandi.

Mazkur Konsepsiyaning 1-bo‘lim (Jinoyat qonunchiligini takomillashtirish) 2-bob (Jinoiy
javobgarlik va jazo tizimini takomillashtirish) 6-bandida rag‘batlantiruvchi normalarni, jumladan
jazoni yengillashtirish yoki shaxsni jinoiy javobgarlik yoxud jazodan ozod qilish shartlarini
o‘rnatuvchi normalarni kengaytirish nazarda tutildi.

Shu o‘rinda ta’kidlash lozimki, bugungi kunda amalda bo‘lgan Jinoyat kodeksi Maxsus qismida
nazarda tutilgan 285 ta moddaning 48 tasida (16,8 %) moddasida rag‘batlantiruvchi normalar nazarda
tutilgan bo‘lib, muayyan talablar bajarilganda ularning 25 tasida (52,1 %) javobgarlikdan ozod qilish,
12 tasida (25 %) ozodlikni cheklash va ozodlikdan maxrum qilish tariqasida jazo qo‘llanilmasligi, 4
tasida (8,3 %) ham ozodlikni cheklash va ozodlikdan maxrum qilish tariqasida jazo qo‘llanilmasligi,
ham javobgarlikdan ozod qilish, 5 tasida (10,4 %) jazodan ozod qilish, 2 tasida (4,2 %) esa ham
jazodan, ham javobgarlikdan ozod qilish belgilangan. Shundan kelib chiqqan holda, jinoyat
qonunidagi rag‘batlantiruvchi normalarni quyidagi toifalarga ajratishimiz mumkin bo‘ladi:

— javobgarlikdan ozod qiluvchi;

—jazodan ozod qiluvchi;

—ma’lum bir turdagi jazodan ozod qiluvchi.

Ta’kidlash o‘rinliki, jinoyat qonunining terrorizm (155-m), terrorchilik faoliyatini amalga
oshirish magsadida o‘quvdan o‘tish, chigish yoki harakatlanish (155%-m), terrorizmni
moliyalashtirish (155°-m), davlatga xoinlik qilish (157-m), Ofzbekiston Respublikasining
konstitutsiyaviy tuzumiga tajovuz qilish (159-m), pora berish (211-m) va pora olish-berishda
vositachilik qilish (212-m) kabi og‘ir hamda o‘ta og‘ir jinoyatlar uchun javobgarlik belgilangan
moddalarda ham rag‘batlantiruvchi normalar nazarda tutilgan.

Shu bilan birga, Jinoyat kodeksining 273-moddasi (giyovandlik vositalari, ularning analoglari
yoki psixotrop moddalarni o‘tkazish magsadini ko‘zlab qonunga xilof ravishda tayyorlash, olish,
saqlash va boshqa harakatlar qilish, shuningdek ularni qonunga xilof ravishda o‘tkazish) 6-qismida
ushbu moddaning birinchi qismida nazarda tutilgan qilmishlarni sodir etgan shaxs o‘z ixtiyori bilan
aybini bo‘yniga olish to‘g‘risida hokimiyat organlariga arz qilsa va giyovandlik vositalari, ularning
analoglari yoki psixotrop moddalarni topshirsa, jazodan ozod qilinishini nazarda tutuvchi
rag‘batlantiruvchi norma mavjud. Bu esa o‘z navbatida, giyohvandlik vositalari, ularning analoglari
yoki psixotrop moddalarning noqonuniy muomalasi va iste’molining oldini olishda muhim ahamiyat
kasb etadi.

Rag‘batlantiruvchi normalarni tadqiq qilgan qozoq olimasi A.A. Biebaeva asosli
ta’kidlaganidek, jinoyatchilikka qarshi kurashishning asosiy metodi sifatida jazoga urg‘u berish
ijjobiy natija bermaydi. Shaxsni rag‘batlantirish uning hulqini istalgan tomonga o‘zgartirish metodi
sifatida namoyon bo‘lib, u jinoyat-huquqiy vositalar arsenalidan tushib qolishi kerak emas. Jinoyat
qonunchiligida jazolovchi normalar bilan bir qatorda rag‘batlantiruvchi normalar ham keng o‘rin
olishi lozim[6,55].

Rus olimi Yu.V. Gogik esa jinoyat huquqi majburlovsiz jinoiyligini to‘xtatishi (ijtimoiy

munosabatlarning hozirgi rivojlanish darajasida), rag*batlantirishsiz esa jinoiy sudlov 0‘z ma’nosini
yo‘qotishi, chunki, shaxsning o‘z aybini yuvish uchun qilgan har qanday harakatlari agar u
rag‘batlantirilmasa asta-sekin yo‘qqa chiqishi haqidagi fikrni ilgari suradi[7,45].
R.R. Shakurov ham yuqoridagi fikrlarga o‘xshash fikr bildirib, haqli ta’kidlashicha,
rag‘batlantiruvchi norma bilan tartibga solingan ijobiy hulg-atvorning o‘ziga xos xususiyati shundaki,
u jamiyat uchun ham, davlat uchun ham, shaxsning o‘zi uchun ham ijtimoiy ahamiyatga ega. Chunki,
u jinoiy javobgarlikdan ozod qilish, jazodan to‘liq yoki qisman ozod qilish, jazoni yengillashtirish va
boshqa ijobiy huquqiy choralarni qo‘llash imkonini beruvchi rag‘batlantiruvchi omil bo‘lib xizmat
qiluvchi turli xil ijobiy huquqiy oqibatlar yuzaga kelishi uchun asos bo‘ladi[8].

Tahlil qilinayotgan jinoyat bo‘yicha tadqiqot olib borgan rus olimi M.G. Yermakovning
fikricha, kuchli ta’sir qiluvchi yoki zaharli moddalarni o‘z ixtiyori bilan topshirgan, bunday
moddalarning noqonuniy muomalasi bilan bog‘liq jinoyatlarga chek qo‘yish yoki ochishda faol
ishtirok etgan shaxslarni jinoiy javobgarlikdan ozod qilish masalasi sud-tergov amaliyotining dolzarb
masalalaridan biri hisoblanadi[9,10]. Shu bilan birga, uning haqli ta’kidlashicha, kuchli ta’sir qiluvchi
yoki zaharli moddalarning noqonuniy muomalasi uchun javobgarlik belgilangan moddaga
rag‘batlantiruvchi normani kiritish lozim, bu esa shaxsning ijobiy xulg-atvorini rag‘batlantirish
imkonini beradi[9,10].

109



XVKVKJAU TAZIKUKDTIIAP YPHANIA | KYPHATI TIPABOBbIX UACCTIELOBAHIAN | JOURNAL OF LAW RESEARCH

Bu borada tadqiqot olib borgan S.U. Toshniyozov ham kuchli ta’sir qiluvchi va zaharli moddalarning
noqonuniy muomalasi bilan bog‘liq jinoyatlarni sodir etgan va ma’lum bir talablarni bajargan shaxs
javobgarlikdan ozod qilinishiga oid qoidalarini kiritish[10,300] lozim degan xulosaga kelgan.
Mazkur masalada o‘tkazilgan so‘rov natijalariga ko‘ra, respondentlarning 91 foizi tahlil etilayotgan
moddaga rag‘batlantiruvchi norma kiritish magsadga muvofiq ekanligini ta’kidlashgan.

Bundan tashqari, xorijiy davlatlarning jinoyat qonunchiligi tahlili ayrim davlatlar
qonunchiligida ham ushbu jinoyatlar uchun rag‘batlantiruvchi normalar mavjudligini ko‘rsatdi.
Xususan, Ukraina Jinoyat kodeksining 321-moddasida[11] kuchli ta’sir qiluvchi yoki zaharli dori
vositalarini 0‘z ixtiyori bilan topshirgan, ularni olish manbaini ko‘rsatgan yoki ularning qonunga xilof
muomalasi bilan bog‘liq jinoyatlarning fosh etilishiga yordam berganlik uchun, Armaniston Jinoyat
kodeksining 405-moddasida[12] kuchli ta’sir qiluvchi yoki zaharli moddalarni o‘z ixtiyori bilan
topshirgan, ularning qonunga xilof muomalasi bilan bog‘liq jinoyatlarni fosh etishda faol
ko‘maklashganlik uchun, Ozarbayjon Jinoyat kodeksining 240-moddasida[ 13] kuchli ta’sir qiluvchi
yoki zaharli moddalarni o‘z ixtiyori bilan topshirgan yoxud bunday moddalarning noqonuniy
aylanmasi bilan bog‘liq jinoyatlarga chek qo‘yish, ularni fosh etish yoki jinoiy yo‘l bilan topilgan
mol-mulkni aniqglashda faol ishtirok etganlik uchun jinoiy javobgarlikdan ozod qilishni nazarda
tutuvchi rag‘batlantiruvchi normalar belgilab qo‘yilgan.

Yugqoridagilarga tahlillarga asosan, fikrimizcha Jinoyat kodeksining 251'-moddasiga
quyidagi tahrirdagi rag‘batlantiruvchi normani kiritish maqsadga muvofiq:

“Ushbu moddadaning birinchi qismida nazarda tutilgan qilmishlarni sodir etgan shaxs o‘z
ixtiyori bilan aybini bo‘yniga olish to‘g‘risida hokimiyat organlariga arz qilsa va kuchli ta’sir qiluvchi
yoki zaharli moddalarni topshirsa, bunday moddalarning noqonuniy aylanmasi bilan bog‘liq
jinoyatlarga chek qo‘yish yoki ularni fosh etishda faol ishtirok etsa, jazodan ozod qilinadi”.

Bizningcha, tadqiq etilayotgan moddaga rag‘batlantiruvchi normani kiritish jinoyat
qonunining liberallashtirilishi va mamlakatimiz jinoyat-huquqiy siyosatining xalqaro-huquqiy
siyosat bilan uzviy hamohangligini ta’minlashga xizmat qiladi. Shu bilan birga, kuchli ta’sir qiluvchi
yoki zaharli moddalarning qonunga xilof muomalasi bilan bog‘liq jinoyatlarning oldini olish,
aniqlash, tez va to‘la fosh etishda yuqori samara beradi.

Kuchli ta’sir qiluvchi yoki zaharli moddalarni qonunga xilof ravishda muomalaga kiritishga
qarshi kurashish samaradorligiga ijobiy ta’sir ko‘rsatuvchi yana bir jihat bu, ushbu moddalarni
o‘tkazish maqsadisiz qonunga xilof ravishda muomalaga kiritganlik uchun javobgarlik belgilash
hisoblanadi.

Sud-tergov amaliyotidan ma’lumki, kuchli ta’sir qiluvchi yoki zaharli moddalarni saqlash
ularni shaxsan iste’mol qilish, to‘satdan paydo bo‘lgan qasd bilan o‘tkazish yoki boshqa jinoyatni
sodir etish vositasi sifatida foydalanish bilan bog‘liq bo‘lishi mumkin.

Mazkur masalaga e’tibor qaratgan V.Yu. Usovning fikricha, kuchli ta’sir qiluvchi
moddalarning noqonuniy muomalasi yildan yilga ko‘payib bormoqda. Bunga esa qonunchilikda
kuchli ta’sir qiluvchi moddalarni o‘tkazish magsadisiz qonunga xilof ravishda olish va saqlash uchun
javobgarlik belgilanmaganligi kabi bir qator omillar sabab bo‘lmoqda[14].

Bu borada tadqiqot olib borgan S.U. Toshniyozov kuchli ta’sir qiluvchi va zaharli moddalarni
o‘tkazish maqsadini ko‘zlamay qonunga xilof muomalaga kiritish uchun ma’muriy preyuditsiyaga
ega jinoyat tarkibini kiritish[15,300] lozimligini ta’kidlagan. V.V.Kuxaruk ham mazkur
qilmishlarning ijtimoiy xavfli ekanligini inobatga olib, ushbu moddalar bilan o‘tkazish magsadisiz
qgonunga xilof ravishda muomala qilganlik uchun jinoiy javobgarlik belgilashni taklif etgan[16,195].
Shu o°rinda ta’kidlash joizki, bugungi kunda kuchli ta’sir qiluvchi moddalarga ru’ju qo‘ygan shaxslar
soni kundan-kunga ko‘payib, bunday moddalarning noqonuniy muomalasi yanada avj olishiga sabab
bo‘lmoqda. O‘z navbatida, mamlakatimiz jinoyat qonunida kuchli ta’sir qiluvchi yoki zaharli
moddalarni o‘tkazish magsadisiz qonunga xilof ravishda tayyorlash, olish, saqlash, egallash, tashish
yoki jo‘natish uchun javobgarlik belgilanmaganligi bunday moddalarning noqonuniy muomalasiga
qarshi kurashishda kutilgan natijalarga erishish imkoniyatini cheklaydi.

Bu borada xorijiy davlatlarning ilg‘or tajribasi o‘rganilganda, ularning ayrimlarida kuchli
ta’sir qiluvchi yoki zaharli moddalarni o‘tkazish maqsadi bo‘lishidan qat’iy nazar qonunga xilof

ravishda tayyorlash, ishlab chiqarish, olish va boshqa harakatlar uchun javobgarlik belgilanganligi
ma’lum bo‘ldi. Xususan, Gruziya Jinoyat kodeksi[17]ning 261-moddasida (psixotrop moddalar,
ularning analoglari yoki kuchli ta’sir qiluvchi moddalarni qonunga xilof ravishda tayyorlash, ishlab
chiqarish, olish, saqlash, tashish, jo‘natish yoki o‘tkazish) kuchli ta’sir qiluvchi moddalarni qonunga
xilof ravishda tayyorlash, ishlab chiqarish, olish, saqlash, tashish yoki jo‘natganlik, shuningdek
bunday moddalarni o‘tkazganlik uchun, Latviya Jinoyat kodeksi[18]ning 248-moddasida (kuchli
ta’sir qiluvchi yoki zaharli moddalarni qonunga xilof ravishda tayyorlash, olish, saglash, muomalaga
kiritish va jo‘natish) tegishli ruxsatnomasiz giyohvandlik vositalari va psixotrop hisoblanmagan
kuchli ta’sir qiluvchi yoki zaharli moddalarni qonunga xilof ravishda tayyorlash, olish, saqlash,
muomalaga kiritish va jo‘natish, shuningdek, bunday moddalarni tayyorlash, saqlash, berish, hisobga
olish, tashish yoki jo‘natish qoidalarini buzganlik uchun, Bolgariya Jinoyat kodeksi[19]ning 354-
moddasi 1-qismida kuchli ta’sir qiluvchi yoki zaharli moddalarni tegishli ruxsatsiz ishlab chiqirish,
olish, saqlash, begonalashtirish yoki o‘tkazish uchun, Vengriya Jinoyat kodeksi[20]ning 185-
moddasida (samaradorlikni oshiruvchilar bilan bog‘liq jinoyat) nazorat qilinuvchi preparatlar (kuchli
ta’sir qiluvchi moddalar) ni qonunga xilof ravishda ishlab chiqarish, tayyorlash, egalik qilish,
foydalanish, tarqatish, yetkazib berish, taklif qilish, retsept bo‘yicha buyurganlik uchun, 188-
moddasida (zaharli moddalardan foydalanish jinoyati) esa zaharli moddalarni tayyorlash, egalik
qilish, foydalanish yoki tarqatish uchun javobgarlik belgilanganligini ko‘rishimiz mumkin.

Shu bilan birga, mutaxassislar bilan o‘tkazilgan so‘rov natijalariga ko‘ra respondentlarning 90 foizi
Jinoyat kodeksiga kuchli ta’sir qiluvchi moddalarni o°‘tkazish magsadini ko‘zlamay qonunga xilof
ravishda tayyorlash, saglash va boshqa harakatlar uchun javobgarlikni nazarda tutuvchi yangi norma
kiritish lozimligini ta’kidlashgan.

Mamlakatimizda amalga oshirilayotgan sud-huquq sohasidagi islohotlarning natijasi o‘laroq
O‘zbekiston Respublikasining 2024 yil 5 oktyabrdagi “O‘zbekiston Respublikasining Jinoyat,
Jinoyat-protsessual kodekslariga hamda O‘zbekiston Respublikasining Ma’muriy javobgarlik
to‘g‘risidagi  kodeksiga giyohvandlik vositalarining, ular analoglarining yoki psixotrop
moddalarning, shuningdek kuchli ta’sir qiluvchi va zaharli moddalarning qonunga xilof muomalasiga
qarshi kurashishga qaratilgan o‘zgartirish va qo‘shimchalar kiritish haqida”gi O‘RQ-971-son
gonuni[21] gabul qilindi. Mazkur qonun bilan Jinoyat kodeksiga 2512-moddasida va Ma’ muriy
javobgarlik to‘g‘risidagi kodeksining 56°-moddasida kuchli ta’sir giluvchi moddalarni o‘tkazish
magsadini ko‘zlamay qonunga xilof ravishda tayyorlash, olish, saqlash, tashish yoki jo‘natish uchun
javobgarlik belgilandi.

Birog, Jinoyat kodeksiga kiritilgan 251%-moddada faqatgina alohida toifadagi kuchli ta’sir
qiluvchi moddalarni o‘tkazish magsadini ko‘zlamay qonunga xilof ravishda tayyorlash, olish,
saqlash, tashish yoki jo‘natish uchun javobgarlik belgilangan bo‘lib, O‘zbekiston Respublikasi
Vazirlar Mahkamasining 2019 yil 27 sentyabrdagi “O‘zbekiston Respublikasida kuchli ta’sir qiluvchi
moddalar muomalasini tartibga solish to‘g‘risida”gi 818-son[22] va 2024 yil 4 oktyabrdagi
“O‘zbekiston Respublikasida alohida toifadagi kuchli ta’sir qiluvchi moddalar muomalasini tartibga
solish to‘g‘risidagi nizomni tasdiqlash haqida”gi 632-son[23] qarorlariga asosan jami 79 nomdagi
kuchli ta’sir qiluvchi moddalarning faqatgina 5 tasi (tropikamid, pregabalin, zaleplon, siklopentolat va
gabapentin) alohida toifadagi kuchli ta’sir giluvchi moddalar ro‘yxatiga kiritilgan. Bu esa, qolgan 74
nomdagi kuchli ta’sir qiluvchi moddalarni o‘tkazish magsadini ko‘zlamay qonunga xilof ravishda
tayyorlash, olish, saqlash, tashish yoki jo‘natish uchun javobgarlikni istisno qiladi.

Fikrimizcha, kuchli ta’sir qiluvchi moddalarning barcha turlarini o‘tkazish maqgsadini
ko‘zlamay qonunga xilof ravishda tayyorlash, egallash, saqlash va boshqa harakatlar uchun
javobgarlik belgilash bu turdagi jinoyatlarga qarshi kurashish samaradorligini yanada oshirishga
xizmat qiladi.

Kuchli ta’sir qiluvchi yoki zaharli moddalarni qonunga xilof ravishda muomalaga kiritishga
qarshi kurashish samaradorligini oshirishda e’tibor qaratilishi lozim bo‘lgan navbatdagi masala bu
ushbu jinoyatni ko‘p miqdorda sodir etganlik uchun javobgarlikni takomillashtirish hisoblanadi.

Kuchli ta’sir qiluvchi moddalarning ko‘p miqdori O‘zbekiston Respublikasi Vazirlar
Mahkamasining yuqorida ta’kidlab o‘tilgan, 2019 yil 27 sentyabrdagi 818-son qarorining 1-ilovasi

bilan tasdiglangan kuchli ta’sir qiluvchi moddalar ro‘yxatida[22] belgilab qo‘yilgan. Misol uchun,
pregabalin va prasteronning 10 grammdan, tropikamidning 1 grammdan, zaleplonning 0,5 grammdan
ortig‘i ko‘p miqdorni tashkil qgiladi.

Biroq, mamlakatimizning amaldagi normativ-huquqiy hujjatlarida zaharli moddalarning
miqdor ko‘rsatkichlari (oz miqdor, ko‘p miqdor, juda ko‘p miqdor) umuman nazarda tutilmagan. Bu
esa 0‘z navbatida, huquqni qo‘llash amaliyotida turli tushunmovchiliklarni vujudga keltiradi.

Aytish joizki, kuchli ta’sir qiluvchi yoki zaharli moddalar qonunga xilof ravishda qancha ko‘p
miqdorda muomalaga kiritilsa, jinoyat-huquqiy muhofaza ob’ektiga shuncha ko‘p zarar yetadi, bu
esa 0‘z navbatida qilmishning ijtimoiy xavflilik darajasini oshiradi.

Mazkur masalada ilmiy tadqiqot olib borgan M.G. Yermakov[24,8] haqli ravishda kuchli
ta’sir qiluvchi va zaharli moddalarni qonunga xilof ravishda juda ko‘p miqdordagi muomalaga
kiritganlik uchun jinoyatni og‘irlashtiruvchi tarkibi sifatida javobgarlik belgilash taklifini ilgari
surgan bo‘lsa, S. Toshniyozov kuchli ta’sir qiluvchi va zaharli moddalarning miqdor toifalarini qayta
ko‘rib chiqish[15,300] lozimligini ta’kidlagan.

Ayrim xorijiy davlatlarning bu boradagi jinoyat qonunchiligining tahlili, Ukraina Jinoyat
kodeksining 321-moddasi 4-qismida[11] kuchli ta’sir qiluvchi yoki zaharli moddalar yoxud kuchli
ta’sir qiluvchi yoki zaharli dori vositalarini, Gruziya Jinoyat kodeksining 261-moddasi 8-qismi “a”
bandida[17] va Ozarbayjon Jinoyat kodeksining 240-moddasi 3-qismi 3-1-bandida[13] esa kuchli
ta’sir qiluvchi moddalarni qonunga xilof ravishda juda ko‘p miqdorda muomalaga kiritganlik uchun
javobgarlik belgilanganligini ko‘rsatdi.

Bundan tashqari, mutaxassislar bilan o‘tkazilgan so‘rov natijalariga ko‘ra, respondentlarning
91 foizi Jinoyat kodeksining 251'-moddasida jinoyatning alohida og‘irlashtiruvchi tarkibi sifatida
kuchli ta’sir qiluvchi va zaharli moddalarni juda ko‘p miqdorda muomalaga kiritganlik uchun
javobgarlik belgilash lozimligini ta’kidlashgan.

Fikrimizcha, kuchli ta’sir qiluvchi yoki zaharli moddalarni “ko‘p miqdorda” qonunga xilof
ravishda muomalaga kiritganlik uchun javobgarlikni og‘irlashtiruvchi tarkibida, “juda ko‘p
miqdorda” qonunga xilof ravishda muomalaga Kkiritganlik uchun javobgarlikni alohida
og‘irlashtiruvchi tarkibida javobgarlik belgilash bu turdagi jinoyatlarga qarshi kurashish
samaradorligini yanada oshirishga xizmat qiladi.

